
 

ᓄᑖᖅ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ 
ᐱᖁᔭᖅ 
 

ᐊᐱᖅᑯᑏᑦ ᐊᒻᒪ ᑭᐅᔾᔪᑏᑦ 
 

 
1. ᖃᓄᐃᒻᒪᑦ ᐱᖁᔭᖅ ᐊᓯᔾᔨᕆᐊᖃᖅᐸ? 

ᒫᓐᓇ ᐱᖁᔭᖅ ᐊᑐᓕᖅᑕᐅᓚᐅᖅᓯᒪᔪᖅ ᓄᓇᑦᑎᐊᒥᑦ ᐱᖁᔭᕆᔭᐅᓂᑯ 
1999−ᖑᑎᓪᓗᒍ ᓄᑖᙳᕆᐊᖅᑕᐅᔭᕆᐊᓕᒃ ᐃᒪᐃᓕᖓᓕᖁᓪᓗᒍ: 
• ᓄᓇᑦᓯᐊᕐᒥ ᒪᓕᒋᐊᓖᑦ ᓇᓂᔭᐅᔪᑦ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ 

ᐱᖁᔭᕐᒥ ᐊᑑᑎᖃᙱᑦᑐᑦ ᓄᓇᕗᒻᒧᑦ ᐲᖅᑕᐅᔪᑦ; 
• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᒃᐳᖅ ᒪᓕᒋᐊᓕᖕᓂᑦ 

ᓄᓇᕗᒻᒥ ᐊᖏᕈᑎᒥᑦ; 
• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᒃᐳᖅ ᐊᑖᓃᑦᑐᓂᒃ 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ 
ᐊᖏᕈᑎᓄᑦ ᑕᒪᒃᑯᓄᖓ ᓄᓇᕘᒥ ᒥᕐᖑᐃᖅᓯᕐᕕᖕᓂᑦ ᑕᒫᓂ 
ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ; 

• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐃᓚᓕᐅᔾᔨᕗᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ; 

• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᑦᑎᐊᖅᐳᖅ ᑲᓇᑕᒥ ᐊᒻᒪ 
ᓄᓇᕐᔪᐊᕐᒥ ᐊᖏᕈᑕᐅᓯᒪᔪᓂᒃ; 

• ᒪᓕᒐᓕᐅᕐᕕᖕᒥ ᐱᑕᖃᙱᓐᓂᐅᔪᑦ ᑲᒪᒋᔭᐅᓲᖑᕗᑦ 
ᒪᓕᒐᓕᐊᖑᔪᒪᔪᑦ ᓈᒻᒪᒃᑐᒦᖁᓪᓗᒋᑦ 
ᐱᓕᕆᔾᔪᓯᑦᑎᐊᕙᐅᓛᓂᒃ/ᐱᓕᕆᔾᔪᓯᕐᓂᒃ ᒪᓕᒐᓕᐊᖑᔪᒪᔪᓂᒃ 
ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ; 

• ᒪᓕᒋᐊᓖᑦ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ 
ᐊᑲᐅᙱᓕᐅᕈᑎᓂᒃ ᓴᖅᑭᑦᑎᔾᔪᑕᐅᓲᑦ ᒪᓕᒐᖅᑎᒍᑦ 
ᐲᖅᑕᐅᓗᑎᒃ ᐅᕝᕙᓘᓐᓃᑦ ᓴᖅᑭᑕᐅᓗᑎᒃ; ᐊᒻᒪᓗ 

• ᓄᑖᑦ ᓄᓇᕗᒻᒥ ᒥᕐᖑᐃᖅᓯᕖᑦ ᓄᓇᕗᒻᒥ 
ᓴᖅᑭᑕᐅᓪᓚᑦᑖᕈᓐᓇᖅᐳᑦ ᐊᕙᑎᓕᕆᔨᒃᑯᑦ 
ᐊᑐᑦᑎᐊᕈᓐᓇᕐᓂᖅᓴᐅᓂᐊᕐᒪᑕ ᐊᐅᓚᑦᑎᓂᕐᒧᑦ 
ᐱᔪᓐᓇᐅᑎᒥᓂᒃ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᒃᓴᖏᓐᓂᒃ. 

 
2. ᑭᒃᑯᑦ ᐃᓚᐅᔪᓐᓇᕐᒪᑕ? 

ᓄᓇᓕᖕᓂᙶᖅᑐᑦ, ᐊᐅᓪᓚᕈᔾᔨᔨᑦ, ᐳᓛᕆᐊᖅᑐᓄᑦ, ᐱᒻᒪᕆᐅᕗᖅ 
ᐅᖃᕈᓐᓇᕐᕕᖃᕐᓗᑎᑦ ᐱᕙᓪᓕᐊᑎᑕᐅᓂᖓᓄᑦ ᓄᑖᖅ ᐱᖁᔭᕐᒥ. ᓄᑖᖅ 
ᐱᖁᔭᖅ ᐊᑐᖅᑕᐅᓂᐊᖅᑐᖅ ᓄᓇᕗᒻᒥ ᒥᕐᖑᐃᖅᓯᕐᕕᓕᒫᓄᑦ ᓄᓇᕗᒻᒥ. 
 
3. ᑭᓱᒥᒃ ᐅᖃᐅᓯᖃᕈᓐᓇᖅᐳᖓ? 

ᖃᓄᑐᐃᓐᓇᖅ ᐱᔾᔪᑎᑦ ᐊᒃᑐᐊᓂᓖᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ 
ᐱᒻᒪᕆᐅᒋᔭᓯᓐᓄᑦ. ᐅᑯᐊ ᐃᓚᖏᑦ ᐱᔾᔪᑕᐅᔪᑦ: 
• ᑭᒃᑯᓐᓄᑦ, ᐅᕝᕙᓘᓐᓃᑦ ᑭᓱᓄᑦ, ᓄᓇᕗᒻᒥ ᒥᕐᖑᐃᖅᓯᕖᑦ 

ᑐᕌᖓᓪᓗᐊᖅᐸᑦ? 

• ᑭᓱᑦ ᐱᓕᕆᐊᒃᓴᑦ ᐊᔪᖅᑎᑕᐅᔭᕆᐊᖃᙱᓚᑦ ᓄᓇᕘᒥ 
ᒥᕐᖑᐃᖅᓯᕕᖕᒥ? 

• ᑭᓱᑦ ᐱᓕᕆᐊᒃᓴᑦ ᐊᔪᖅᑎᑕᐅᔭᕆᐊᖃᖅᐸᑦ ᓄᓇᕘᒥ 
ᒥᕐᖑᐃᖅᓯᕕᖕᒥ? 

• ᑭᒃᑯᑦ ᐱᔪᓐᓇᓪᓗᐊᖅᐸᑦ ᐊᑐᓕᖅᑎᑦᑎᓂᕐᒥᒃ ᓄᓇᕗᒻᒥ 
ᒥᕐᖑᐃᖅᓯᕕᖕᓄᑦ ᐱᖁᔭᕐᒥ? 

• ᖃᓄᕐᓕ ᓱᒋᐊᖅᑕᐅᓪᓗᐊᖅᐸᑦ ᐊᑐᕐᓂᕐᓗᒃᓯᔪᓄᑦ ᓄᓇᕗᒻᒥ 
ᒥᕐᖑᐃᖅᓯᕐᕕᖕᓂ? 

 
4. ᖃᓄᐃᓕᐅᕆᐊᖃᙱᓚᑦ ᓄᑖᕐᒥ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ 
ᐱᖁᔭᕐᒥ  ? 

• ᑭᒡᓕᖃᖅᑎᑦᑎᔾᔮᙱᑦᑐᖅ ᐊᔪᖅᑎᑦᑎᔾᔮᙱᓚᕐᓘᓐᓃᑦ 
ᐊᔪᕈᓐᓃᖅᓴᕐᓂᕐᒥᒃ ᐃᓄᖕᓂᒃ ᓄᓇᖃᖅᑳᖅᑐᓂᒡᓗ ᐊᖑᓇᓱᖕᓂᕐᒧᑦ 
ᐱᔪᓐᓇᐅᑎᒋᔭᐅᔪᓂᒃ; 

• ᓄᓇᕗᑦ ᒐᕙᒪᒃᑯᑦ ᐊᖏᖅᓯᒪᔾᔮᙱᑦᑐᑦ ᓴᖅᑭᑦᑎᓂᐊᕐᓗᑎᒃ 
ᓄᑖᒥᒃ ᓄᓇᕘᒥ ᒥᕐᖑᐃᖅᓯᕕᖕᓂᒃ; 

• ᓴᖅᑭᑦᑎᔾᔮᙱᑦᑐᖅ ᑐᙵᕕᒃᓴᒥᒃ ᓴᖅᑭᑦᑎᓂᐊᕐᓗᓂ ᐊᓯᖏᓐᓂᒃ 
ᐱᐅᖅᓱᐊᖅᑕᐅᒋᐊᓕᖕᓂᒃ ᐅᕝᕙᓘᓐᓃᑦ ᓴᐳᔾᔭᐅᓯᒪᔪᓂᒃ ᓄᓇᓂᒃ; 

• ᐋᖅᑭᒃᓯᔾᔮᙱᑦᑐᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᑰᑕᓂᒃ 
ᐅᕝᕙᓘᓐᓃᑦ ᐋᖅᑭᒃᓯᓗᑎᒃ ᖃᔅᓯᓂᒃ ᑲᑎᓪᓗᒋᑦ 
ᐊᖑᔭᐅᔪᓐᓇᖅᑐᓂᒃ. 

 
5. ᑭᓲᖕᒪᑦ ᓄᓇᕗᒻᒥ ᒥᕐᖑᐃᖅᓯᕐᕕᒃ? 

ᓄᓇᕗᒻᒥ ᒥᕐᖑᐃᖅᓯᕕᕗᑦ ᑲᑐᔾᔨᖃᑎᒌᒍᑕᐅᓪᓗᑎᒃ ᐸᕐᓇᒃᑕᐅᓲᖑᕗᑦ 
ᐊᐅᓚᑕᐅᓪᓗᑎᒡᓗ ᐃᓄᖕᓄᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ, 
ᐱᓕᕆᖃᑎᒋᓗᒋᑦ ᐊᒃᑐᖅᑕᐅᓯᒪᔪᑦ ᓄᓇᓖᑦ. 

ᓄᓇᕗᒻᒥ ᒥᕐᖑᐃᖅᓯᕐᕖᑦ ᑭᒡᒐᖅᑐᐃᕗᑦ ᓄᓇᕗᒻᒥ. ᓄᓇᕗᒻᒥ 
ᒥᕐᖑᐃᖅᓯᕖᑦ ᐊᓕᐊᓇᐃᒋᓛᕆᕙᕗᑦ ᐃᖃᓪᓕᐊᕐᕕᐅᓪᓗᑎᒃ 
ᐊᐅᓪᓛᕐᕕᐅᓪᓗᑎᒡᓗ, ᓄᓂᕙᒋᐊᕐᕕᐅᓪᓗᑎᒃ, ᐅᒥᐊᖅᑐᕐᕕᐅᓪᓗᑎᒃ 
ᐅᕝᕙᓘᓐᓃᑦ ᑏᑐᕆᐊᖅᑐᕐᕕᐅᓪᓗᑎᒃ. ᑰᑦ ᐊᒻᒪ ᐱᓱᒡᕕᐅᔪᑦ 
ᐃᖏᕐᕋᖃᑦᑕᖅᓯᒪᔪᑦ ᑕᐅᓴᖏᓐᓃᑦᑐᓂᒃ ᐊᕐᕌᒍᓂᒃ ᐊᒻᒪ ᓯᕗᓕᕕᓂᕗᑦ 
1000-ᖏᓐᓃᓚᐅᖅᓯᒪᔪᑦ. ᐃᓂᒋᔭᐅᑐᐃᓐᓇᕆᐊᓖᑦ ᐊᔾᔨᖃᙱᑦᑐᓂᒃ 
ᓄᓇᒥᙶᖅᑐᓂᒃ, ᐅᕝᕙᓘᓐᓃᑦ ᐱᕈᖅᑐᓂᒃ ᐱᕈᕐᕕᐅᓲᓂᒃ ᐊᒻᒪ ᐆᒪᔪᓂᒃ 
ᓂᕆᕝᕕᐅᓲᓂᒃ, ᑎᓯᓂᒃ ᐅᕝᕙᓘᓐᓃᑦ ᐊᐅᓪᓚᕐᕕᐅᓲᓂᒃ. 
ᐅᐸᒐᐅᑐᐃᓐᓇᕆᐊᖃᕐᒥᔪᑦ ᓴᖅᑭᔮᖅᑎᑦᑎᓂᕐᒧᑦ ᐳᓚᕋᑦᑎᓄᑦ 
ᐅᐸᑦᑕᐅᒍᒪᔪᓂᑦ. 
 
6. ᐃᓄᐃᑦ ᐊᖑᓇᓱᒃᐸᖕᓂᖏᑦ, ᐃᖃᓗᐃᑦ ᐊᐅᓪᓛᖅᓯᒪᓃᓪᓗ 
ᓄᓇᕗᒻᒥᑦ ᒥᕐᖑᐃᕐᓯᕐᕕᐊᖑᔪᓐᓇᕐᐸᑦ? 

ᐄ! ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᒥ 
ᓴᐳᑎᔭᐅᓯᒪᔪᑦ ᓄᓇᕗᒻᒥ ᐊᖏᕈᑎᒧᑦ (NA) ᐊᒻᒪᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᒧᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᓄᓇᕗᒻᒥ ᓄᓇᓕᖃᕐᕕᖕᓂᒃ. 
 
ᓄᓇᕗᒻᒥ ᐊᖏᕈᑎ ᐊᒻᒪ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᖃᑎᒌᒍᑎ ᓄᓇᕘᒥ ᒥᕐᖑᐃᖅᓯᕕᖕᓄᑦ ᓄᓇᕗᒻᒥ ᓄᓇᓂᒃ 
ᓴᐳᔾᔨᔾᔪᑕᐅᕗᖅ ᐱᔪᓐᓇᐅᑎᖏᓐᓂᒃ ᐃᓄᐃᑦ ᓄᓇᒥᒃ 
ᐊᑐᖅᑕᐅᖏᓐᓇᕈᓐᓇᕐᓗᑎᒃ ᐊᖑᓇᓱᒍᑕᐅᕙᒡᓗᑎᒃ, 
ᓄᓇᓕᕋᓛᖃᕐᕕᖕᓄᑦ, ᐃᒡᓗᕋᓛᓄᑦ, ᓴᓇᙳᐊᒐᒃᓴᓄᑦ, ᐃᓯᕈᓐᓇᖅᑐᓄᑦ, 
ᐊᓯᖏᓐᓄᓪᓗ ᐱᔾᔪᑕᐅᔪᓄᑦ. ᓄᓇᕗᒻᒥ ᒥᕐᖑᐃᖅᓯᕐᕖᑦ ᐊᒃᑐᐃᙱᑦᑐᑦ 
ᓄᓇᖃᖅᑳᖅᓯᒪᔪᑦ ᐊᖑᓇᓱᒍᓐᓇᐅᑎᖏᓐᓄᑦ.   



 

 
7. ᖃᓄᖅ ᓄᓇᕗᒻᒥ ᒥᕐᖑᐃᖅᓯᕕᒃ ᓴᖅᑭᑕᐅᓲᖑᕙ? 

ᐃᓄᐃᑦ ᐊᖑᓇᓱᒍᓐᓇᐅᑎᖏᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᒥ 
ᓴᐳᑎᔭᐅᓯᒪᔪᑦ ᓄᓇᕗᒻᒥ ᐊᖏᕈᑎᒧᑦ (NA) ᐊᒻᒪᓗ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔫᓯᐊᖅᑖᕈᓐᓇᐅᑎᖏᓐᓄᓪᓗ 
ᐊᖏᕈᑎᒧᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᓄᓇᕗᒻᒥ ᓄᓇᓕᖃᕐᕕᖕᓂᒃ.  

ᓄᓇᕗᒻᒥ ᐊᖏᖃᑎᒌᒍᑎ ᐃᓕᑕᖅᓯᐅᒪᖕᒪᑦ 
ᒥᕐᖑᐃᖅᓯᕕᓕᐅᕈᒪᓂᖏᓐᓂᒃ ᑕᑯᒃᓴᐅᑎᑦᑎᔪᓂᒃ ᐃᓕᖅᑯᓯᕆᔭᐅᔪᒥᒃ 
ᐊᒻᒪ ᓄᓇᒥᙶᖅᑐᓂᒃ ᐃᑦᑕᕐᓂᓴᕐᓂᒃ ᓄᓇᕘᒥ, ᓴᐳᔾᔨᔾᔪᑕᐅᓪᓗᓂᓗ 
ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᑐᖅᑕᐅᖏᓐᓇᕈᓐᓇᕐᓗᑎᒃ 
ᖁᕕᐊᒋᔭᐅᓗᑎᒡᓗ ᒥᕐᖑᐃᖅᓯᕐᕕᖕᒥ ᐊᒻᒪ ᐱᔾᔪᑎᒃᓴᖏᓐᓂᒃ.  

ᐊᑕᖐᓪᓗᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ 
ᐊᖏᖃᑎᒌᒍᑎ ᓄᓇᕘᒥ ᒥᕐᖑᐃᖅᓯᕕᖕᓄᑦ ᓄᓇᕗᒻᒥ ᓄᓇᓕᖃᕐᕕᐅᔪᓂᒃ 
ᐱᕙᓪᓕᐊᑎᑕᐅᔭᕆᐊᖃᕐᒪᑦ ᐊᖏᖅᑕᐅᓗᓂᓗ ᐸᕐᓇᐅᑎᓪᓗᐊᑕᑦ 
ᐊᒻᒪ ᐊᐅᓚᑦᑎᔾᔪᑎᓄᑦ ᐸᕐᓇᐅᑎᑦ ᑐᕌᖓᔪᑦ ᑕᒪᐃᓐᓄᑦ 
ᒥᕐᖑᐃᖅᓯᕕᖕᓄᑦ. ᑲᔾᔭᐅᓴᒡᕖᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓ 
ᓇᓗᓇᐃᔭᐃᔪᖅ ᓇᓗᓇᐃᔭᖅᓯᒪᔪᒥᒃ ᐋᖅᑭᒃᑕᐅᓂᕐᒧᑦ 
ᐱᕙᓪᓕᐊᓂᖓᓂᒃ ᒪᓕᒐᒃᓴᓪᓗ ᐋᖅᑭᒃᓯᒪᓂᖏᓐᓂᒃ.  
 
8. ᖃᓄᖅ ᐊᔾᔨᒌᙱᑎᒋᕙᑦ ᓄᓇᕗᒻᒥ, ᑲᓇᑕᒥ, ᓄᓇᓕᖕᓂᓪᓗ 
ᒥᕐᖑᐃᖅᓯᕕᑦ? 

ᓄᓇᕗᒻᒥ ᒥᕐᖑᐃᖅᓯᕖᑦ ᐋᖅᑭᒃᑕᐅᓲᖑᕗᑦ ᓄᓇᕗᑦ ᒐᕙᒪᒃᑯᓐᓄᑦ 
ᓴᐳᔾᔨᔾᔪᑕᐅᓇᓱᒃᖢᑎᒃ ᓄᓇᐅᑉ ᑕᐅᑦᑐᐊᓄᑦ ᐊᒻᒪ ᓄᓇᓄᑦ 
ᐱᒻᒪᕆᐅᒋᔭᐅᔪᓄᑦ ᐃᓄᖕᓄᑦ ᐊᒻᒪ ᓄᓇᕗᒥᐅᓄᑦ. ᓄᓇᕗᒻᒥ 
ᒥᕐᖑᐃᖅᓯᕐᕖᑦ ᑲᑐᔾᔭᐅᓪᓗᑎᒃ ᐸᕐᓇᒃᑕᐅᓯᒪᕗᑦ ᐊᐅᓚᑕᐅᓪᓗᑎᒡᓗ 
ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ, ᓄᓇᕗᒻᒥ ᒥᕐᖑᐃᖅᓯᕐᕖᑦ 
ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᐱᓕᕆᕝᕕᖓᑎᒍᑦ, ᐊᒻᒪ ᓄᓇᓕᖕᓂ 
ᑲᑐᔾᔨᓪᓗᑎᒃ ᐸᕐᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᖏᓐᓄᑦ ᓄᓇᓕᖕᓂ 
ᐊᒃᑐᐊᓂᓕᖕᓄᑦ ᑕᒪᐃᓐᓄᑦ ᒥᕐᖑᐃᖅᓯᕕᖕᓄᑦ. ᓄᓇᕗᒻᒥ ᑲᑐᔾᔨᓪᓗᑎᒃ 
ᐸᕐᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᓄᑦ ᓄᓇᕘᓕᒫᒥ 
ᐅᖃᐅᔾᔪᐃᖃᑦᑕᖅᐳᑦ ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ ᑕᒪᐃᓐᓄᑦ 
ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ. 
 
ᑲᓇᑕᒥ ᒥᕐᖑᐃᖅᓯᕐᕕᒃ ᓴᐳᔾᔭᐅᓯᒪᑦᑎᐊᖅᑐᖅ ᐊᐅᓚᑕᐅᓪᓗᓂᓗ 
ᑲᓇᑕᒥ ᒐᕙᒪᒃᑯᓐᓄᑦ. ᑲᓇᑕᒥ ᒐᕙᒪᒃᑯᑦ ᐋᖅᑭᒃᓯᕗᑦ ᑲᓇᑕᓕᒫᒥ 
ᒥᕐᖑᐃᖅᓯᕐᕕᖕᓂᒃ ᓇᐅᒃᑯᓕᒫᖅ ᐃᓂᓂ ᑕᒪᒃᑯᐊ ᐳᓛᕆᐊᖅᐸᒃᑐᑦ 
ᐊᑐᖃᑦᑕᕐᓂᐊᕐᒪᑕ ᐊᔾᔨᒌᙱᕈᓘᔭᖅᑐᓂᒃ ᓄᓇᓂᒃ ᑲᓇᑕᒥ. 
ᑲᓇᑕᓕᒫᒥ ᒥᕐᖑᐃᖅᓯᕐᕕᓕᕆᔩᑦ ᓄᓇᕗᒻᒥ ᐊᐅᓚᑕᐅᕗᑦ 
ᒥᕐᖑᐃᖅᓯᕐᕕᓕᕆᔩᑦ ᑲᓇᑕᒥ ᐊᒻᒪᓗ ᑲᑐᔾᔨᓪᓗᑎᒃ ᒥᕐᖑᐃᖅᓯᕐᕕᖕᓄᑦ 
ᐊᐅᓚᑦᑎᕝᕕᖃᕐᓂᕐᒧᑦ ᑲᑎᒪᔨᕋᓛᓂᒃ ᑕᒪᐃᓐᓄᑦ ᒥᕐᖑᐃᖅᓯᕐᕕᖕᓄᑦ. 
 
ᕼᐋᒻᒪᓚᒃᑯᓐᓂ ᒥᕐᖑᐃᓯᕐᕖᑦ ᐋᖅᑭᒃᑕᐅᓲᖑᕗᑦ 
ᐊᐅᓚᑕᐅᓲᖑᓪᓗᑎᒡᓗ ᕼᐋᒻᒪᓚᒃᑯᓐᓄᑦ ᕼᐋᒻᒪᓚᒃᑯᓐᓂ 
ᑎᑎᕋᕐᕕᖏᑎᒍᑦ ᐊᒻᒪ ᕼᐋᒻᒪᓚᒃᑯᑦ ᐅᕝᕙᓘᓐᓃᑦ ᓄᓇᓕᐸᐅᔭᑦ 
ᑲᑎᒪᔨᖏᓐᓄᑦ. 
 
9. ᑭᓲᕙᑦ ᐱᕚᓪᓕᕈᑕᐅᕙᒃᑐᑦ ᓄᓇᕗᒻᒥ ᒥᕐᙳᐃᖅᓯᕐᕕᖕᒧᑦ? 

• ᒪᑭᒪᔾᔪᑎᒃᓴᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᔪᒥᓴᐃᔪᑦ 
ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕗᒻᒥ ᓇᖕᒥᓂᖃᕐᓂᕐᒧᑦ 
ᐱᕕᖃᖅᑎᑦᑎᓂᒃᑯᑦ ᐊᒻᒪᓗ ᐃᖅᑲᓇᐃᔮᒃᓴᑎᒍᑦ ᐳᓚᕋᖅᑐᓕᕆᓂᒃᑯᑦ 
ᐊᒻᒪᓗ ᒥᕐᖑᐃᖅᓯᕕᖕᒥ ᐊᐅᓚᑦᑎᓂᕐᒧᑦ.  

 
• ᐃᓕᖅᑯᓯᓕᕆᓂᖅ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᓴᐳᔾᔨᕗᑦ 
ᖁᕝᕙᖅᐹᓪᓕᖅᑎᑦᑎᓇᓱᐊᖅᖢᑎᒡᓗ ᐃᓄᐃᑦ ᐱᖅᑯᓯᖓᓂᑦ 
ᐃᓕᖅᑯᓯᖓᓂᒡᓗ. ᑕᒪᒃᑯᐊ ᓄᓇᐃᑦ ᐱᒻᒪᕆᖕᒥᒃ ᐃᖅᑲᐃᑎᑦᑎᕗᑦ 
ᐃᓄᐃᑦ ᐱᖅᑯᓯᖓᓂᑦ ᐊᕐᕌᒍᒐᓵᓗᖕᓄᑦ ᑎᑭᐅᒪᓪᓗᑎᒃ, ᑖᒃᑯᐊᓗ 
ᐃᓂᐅᔪᑦ ᐊᑐᖅᑕᐅᖏᓐᓇᖅᖢᑎᒃ ᓄᓇᕗᒻᒥᐅᓄᑦ 
ᐃᖃᓗᒐᓱᒡᕕᐅᓪᓗᑎᒃ, ᐊᖑᓇᓱᒡᕕᐅᓪᓗᑎᒃ, ᓴᐃᓕᓐᓇᖅᖢᑎᒃ ᐊᒻᒪᓗ 
ᐊᐅᓪᓛᕐᕕᐅᕙᒃᖢᑎᒃ. ᖃᐅᔨᒪᔭᑐᖃᑦ ᑐᓴᖅᑕᐅᕙᒃᐳᑦ ᓄᓇᓕᖕᓂᑦ 
ᖃᓄᐃᓕᐅᕐᓂᐅᔪᓂᑦ, ᐊᒻᒪᓗᑦᑕᐅᖅ ᐊᔾᔨᒌᙱᑦᑑᑎᓂᑦ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ. 
 
• ᓯᓚᒥᙶᖅᑐᑦ: ᓄᓇᕗᒻᒥ ᒥᕐᖑᐃᖅᓯᕖᑦ ᓴᐳᔾᔨᓂᐊᖅᐳᑦ 
ᐊᐅᓚᑦᑎᓪᓗᑎᒡᓗ ᐆᒪᔪᑦ ᓇᔪᖅᐸᒃᑕᖏᓐᓂᒃ, ᑲᔾᔮᕐᓇᖅᑐᓂᒃ ᓄᓇᓂᒃ, 
ᐊᒻᒪ ᐃᓄᐃᑦ ᐊᑐᖃᑦᑕᖅᑕᖏᓐᓂᒃ. ᓇᐅᑦᑎᖅᓱᓲᖑᕗᑦ 
ᖃᐅᔨᓴᓲᖑᕗᓪᓗ ᐃᑲᔪᕈᒪᓪᓗᑎᒃ ᒥᕐᖑᐃᖅᓯᕐᕕᖕᓄᑦ ᐱᔪᓐᓇᐅᑎᓕᖕᓂᒃ 
ᑐᑭᓯᐅᒪᖁᓪᓗᒋᑦ ᒥᑭᒡᓕᒋᐊᖅᑎᑦᑎᔪᒪᓂᕐᒧᓪᓗ 
ᐊᒃᑐᖅᓯᓂᐅᑐᐃᓐᓇᕆᐊᓕᖕᓂᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐊᑐᖅᑕᐅᓗᐊᕐᓂᕐᒧᓪᓗ ᓇᓗᙱᑦᑎᐊᕈᒪᓂᕐᒧᑦ ᓄᓇᕗᑦ 
ᐆᒻᒪᕆᒃᓯᕙᓪᓕᐊᒐᓗᐊᕐᒪᖔᑦ.  
 
• ᑭᐱᙳᐃᔭᕐᓂᖅ: ᓄᓇᖓ ᑲᔾᔮᕐᓇᕐᓂᖓ ᓄᓇᕘᒥ ᒥᕐᖑᐃᖅᓯᕕᖕᓂ 
ᑕᑯᒃᓴᐅᑎᑦᑎᕗᖅ ᐳᓛᖅᑎᓂᒃ ᐊᒻᒪ ᓄᓇᖅᑲᑎᒌᓂᒃ. ᓄᓇᓕᖕᒥᐅᑦ 
ᑎᓕᐅᖅᑕᐅᕗᑦ ᐊᑐᐃᓐᓇᖃᑦᑕᖁᔭᐅᓪᓗᑎᒃ ᓄᓇᕘᒥ 
ᒥᕐᖑᐃᖅᓯᕕᖏᓐᓂᒃ ᐱᖅᑯᓯᒃᑯᑦ ᐱᓕᕆᑲᑕᒡᓗᑎᒃ ᐳᓚᕋᖅᑎᑦ 
ᐊᐅᓪᓛᖅᓯᒪᔪᓐᓇᕐᓗᑎᒃ, ᐱᓱᔪᒡᓗᑎᒃ ᐊᓯᖏᓐᓂᒡᓗ 
ᐱᙳᐊᖅᑐᓕᕆᕙᒡᓗᑎᒃ. 
 
 
ᒫᓐᓇ ᐱᓕᕆᒋᐊᕆᑦ! 
 
ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᑎᑎᕋᖅᑕᐅᒃᑲᓐᓂᖅᐳᖅ, ᓄᓇᕗᑦ 
ᒐᕙᒪᖓᓗ ᐃᓕᖕᓂᑦ ᑐᓴᕈᒪᕗᑦ! 

ᐱᕕᖃᕐᓂᕆᔭᐃᑦ ᑭᖑᕙᖅᑕᐃᓕᓕ ᐃᓱᒪᒋᔭᕐᓂᒃ ᑕᒪᑐᒧᖓ 
ᐱᒻᒪᕆᐅᔪᒧᑦ ᐱᖁᔭᒃᓴᒧᑦ.  

ᐃᑭᐊᖅᑭᕕᑦᑎᓐᓄᐊᕐᓗᑎᑦ: 
www.nunavutparks.com/consultations 

ᐃᕐᖐᓐᓈᖅᑕᐅᑦ: parks@gov.nu.ca  

ᑎᑎᕋᕐᓗᑎᑦ ᐅᕗᖓ: 

New Nunavut Territorial Parks Act 
Department of Environment 
P.O. Box 1000, Station 1340 
Iqaluit Nunavut X0A 0H0 
 
 

http://www.nunavutparks.com/iu/consultations
mailto:parks@gov.nu.ca

